
I. DISPOSICIONS XERAIS
CONSELLERIA DE SANIDADE

ORDE do 14 de outubro de 2020 sobre medidas de prevencién como consecuencia
da evolucion da situacion epidemioléxica derivada do COVID-19 nos concellos
de Vilagarcia de Arousa, Vilanova de Arousa, Sanxenxo, Meis e Cambados.

Mediante a Resolucion do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade do Acordo do Consello da Xunta de Galicia, do 12 de
xufio de 2020, sobre medidas de prevencidn necesarias para facer fronte a crise sanitaria
ocasionada polo COVID-19, unha vez superada a fase lll do Plan para a transicién cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase lll do Plan para a transicion cara a unha nova normalidade e ata o levantamento da
declaracién da situacion de emerxencia sanitaria de interese galego efectuada mediante o
Acordo do Consello da Xunta de Galicia do 13 de marzo de 2020.

Conforme o punto sexto do Acordo do Consello da Xunta, do 12 de xufio de 2020, as
medidas preventivas previstas nel seran obxecto de seguimento e avaliacién continua co
fin de garantir a sta adecuacion a evolucién da situacidon epidemioldxica e sanitaria. Para
estes efectos, poderan ser obxecto de modificacion ou supresion mediante acordo do Con-
sello da Xunta, por proposta da conselleria competente en materia de sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e a vista da evolucién da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucion da situacion sanitaria en todo ou en parte do territorio da Comunidade Auténoma
de Galicia e modifiquen ou, de modo puntual e cun alcance temporalmente limitado, impli-
quen o desprazamento da aplicacion de medidas concretas contidas no anexo.

En aplicacién do sinalado no punto sexto do acordo, atendido o indicado no informe ela-

borado pola Direccién Xeral de Saude Publica do 23 de setembro de 2020 e tras escoitar
as recomendacions do Comité Clinico reunido para estes efectos, ditouse a Orde do 23

de setembro de 2020 pola que se establecen determinadas medidas de prevencion como
consecuencia da evolucion da situacion epidemioldxica derivada do COVID-19 no concello
de Vilagarcia de Arousa.

Tal e como se indicou na orde, as medidas tefien o seu fundamento normativo na Lei
organica 3/1986, do 14 de abril, de medidas especiais en materia de saude publica; no
artigo 26 da Lei 14/1986, do 25 de abril, xeral de sanidade; nos artigos 27.2 e 54 da
Lei 33/2011, do 4 de outubro, xeral de saude publica, e nos artigos 34 e 38 da Lei 8/2008,
do 10 de xullo, de saude de Galicia.

En canto a eficacia das medidas, de acordo co punto quinto da orde, estas tiveron efec-
tos desde as 00.00 horas do 24 de setembro de 2020, e debian ser obxecto de seguimento
e avaliacion continua e, en todo caso, nun periodo non superior a sete dias naturais desde
a publicacién da orde, co fin de garantir a sia adecuacion a evolucion da situacion epide-
mioldxica e sanitaria.

As medidas limitativas de dereitos fundamentais foron obxecto de ratificacién xudicial
polo Auto 85/2020, do 25 de setembro, da Sala do Contencioso-Administrativo (Seccion 32)
do Tribunal Superior de Xustiza de Galicia.

Co mesmo fundamento normativo, tendo en conta o disposto no informe da Direccion
Xeral de Saude Publica do 25 de setembro de 2020 e tras escoitar as recomendacions do
Subcomité Clinico reunido para estes efectos, mediante a Orde do 25 de setembro de 2020
establecéronse determinadas medidas de prevencidon como consecuencia da evolucion da
situacion epidemioloxica derivada do COVID-19 no concello de Vilanova de Arousa (medi-
das que son similares as previstas na Orde do 23 de setembro de 2020 para o concello de
Vilagarcia de Arousa). Conforme o punto quinto da orde, as medidas tiveron efecto desde
as 00.00 horas do 26 de setembro de 2020 e debian ser obxecto de seguimento e avalia-
cién continua e, en todo caso, no periodo maximo de sete dias naturais desde a publica-
cion da orde, co fin de garantir a sia adecuacion a evolucién da situacion epidemioloxica
e sanitaria.

As medidas limitativas de dereitos fundamentais foron obxecto de ratificacién xudicial
polo Auto 90/2020, do 30 de setembro, da Sala do Contencioso-Administrativo (Seccion 32)
do Tribunal Superior de Xustiza de Galicia.

En cumprimento do disposto no punto quinto da Orde do 23 de setembro de 2020 e da
Orde do 25 de setembro de 2020 citadas, procedeuse ao seguimento e a avaliacion das

medidas. De acordo co indicado no informe elaborado pola Direccién Xeral de Saude Pu-
blica, do 30 de setembro de 2020, sobre a comarca do Salnés, e tras escoitar as recomen-
daciéns do Comité Clinico reunido para estes efectos, mediante a Orde do 30 de setembro
de 2020 dispuxose o mantemento, no concello de Vilagarcia de Arousa, das medidas de
prevencion previstas na Orde do 23 de setembro de 2020 e, no concello de Vilanova de
Arousa, das medidas de prevencion previstas na Orde do 25 de setembro de 2020, asi
como a aplicacion das mesmas medidas tamén nos concellos de Sanxenxo e Meis.

As medidas limitativas de dereitos fundamentais foron obxecto de ratificacion xudicial me-
diante o Auto 94/2020, do 2 de outubro, da Sala do Contencioso-Administrativo (Seccion 32)
do Tribunal Superior de Xustiza de Galicia.

De acordo co informe elaborado pola Direccién Xeral de Saude Publica sobre a comar-
ca do Salnés, do 2 de outubro de 2020, e tras escoitar as recomendacions do Subcomité
Clinico reunido para estes efectos, mediante a Orde do 2 de outubro de 2020 dispuxose
a aplicacién, no concello de Cambados, das mesmas medidas de prevencién especificas
que se estaban aplicando nos concellos de Vilagarcia de Arousa, de Vilanova de Arousa,
de Sanxenxo e de Meis, contidas na Orde do 23 de setembro de 2020 pola que se estable-
cen determinadas medidas de prevencién como consecuencia da evolucion da situacion
epidemioldxica derivada do COVID-19 no concello de Vilagarcia de Arousa, e na Orde do
25 de setembro de 2020 pola que se establecen determinadas medidas de prevencion
como consecuencia da evolucion da situacion epidemioldxica derivada do COVID-19 no
concello de Vilanova de Arousa. De acordo co punto segundo da orde, as medidas seran
reavaliadas nun periodo non superior a sete dias naturais desde a publicacion da orde en
funcion da evolucion da situacion epidemioloxica e sanitaria no concello.

En cumprimento do disposto no punto segundo da Orde do 30 de setembro de 2020 e
da Orde do 2 de outubro de 2020 citadas, procedeuse ao seguimento e a avaliacion das
medidas. Sobre a base do informe elaborado pola Direccién Xeral de Saude Publica, do
7 de outubro de 2020, sobre a comarca do Salnés, e tras escoitar as recomendacions do
Comité Clinico reunido para estes efectos, ditouse a Orde do 7 de outubro de 2020, na
cal se dispuxo o mantemento, nos concellos de Vilagarcia de Arousa, Vilanova de Arousa,
Sanxenxo, Meis e Cambados, das medidas de prevencion previstas na Orde do 23 de
setembro de 2020 pola que se establecen determinadas medidas de prevencion como
consecuencia da evolucién da situacion epidemioléxica derivada do COVID-19 no concello
de Vilagarcia de Arousa, e na Orde do 25 de setembro de 2020 pola que se establecen
determinadas medidas de prevencion como consecuencia da evolucion da situacién epide-

mioldxica derivada do COVID-19 no concello de Vilanova de Arousa. As medidas limitativas
de dereitos fundamentais foron ratificadas polo Auto 106/2020, do 9 de outubro, da Sala do
Contencioso-Administrativo (Seccion 32) do Tribunal Superior de Xustiza de Galicia.

Conforme o punto segundo da orde, as medidas debian seguir sendo obxecto de se-
guimento e avaliacion continua e, en todo caso, nun periodo non superior a sete dias na-
turais desde a publicaciéon da citada orde, co fin de garantir a sua adecuacion a evolucion
da situacion epidemioldxica e sanitaria, e proceder, segundo o caso, ao seu mantemento,
modificacion ou a deixalas sen efecto.

En cumprimento do punto segundo da Orde do 7 de outubro de 2020, procedeuse ao
seguimento e & avaliacion das medidas. Asi, no informe da Direccion Xeral de Saude
Publica do 14 de outubro de 2020 sobre a comarca do Salnés indicase que as taxas acu-
muladas da comarca a 3, 7, 14 dias estan por debaixo da taxa acumulada a eses mesmos
momentos temporais no conxunto de Galicia. Agora ben, destaca a taxa a 14 dias de
Vilanova de Arousa, Cambados e Meis, todas elas superiores a taxa a 14 dias estimada
para o total de Galicia. Ademais, en Vilagarcia de Arousa foron notificados casos todos
os dias dos ultimos sete. Por outra banda, os indicadores de risco na comarca amosan
alguns parametros de risco alto, como o numero de contactos con PCR positiva relacio-
nados cun caso e outros de risco medio como a incidencia acumulada a tres dias ou a
porcentaxe de PCR positivas entre os contactos estreitos dun caso confirmado na area
e periodo de investigacion do brote. A situacién, con ter mellorado, precisa de manter as
medidas establecidas, co fin de poder asegurar o control da situacion epidemioldxica, polo
que o informe recomenda continuar coas restriciéns vixentes actualmente en Vilagarcia
de Arousa e Vilanova de Arousa, nos concellos de Meis e Sanxenxo e no concello de
Cambados.

De acordo co indicado no informe, e tras escoitar as recomendaciéns do Comité Clinico
reunido para estes efectos, a situaciéon epidemioldxica e sanitaria na comarca do Salnés
impoén, en consecuencia, 0 mantemento, nos concellos de Vilagarcia de Arousa, Vilanova
de Arousa, Sanxenxo, Meis e Cambados, das medidas de prevencién previstas na Orde
do 23 de setembro de 2020 pola que se establecen determinadas medidas de prevencion
como consecuencia da evolucion da situacion epidemioldxica derivada do COVID-19 no
concello de Vilagarcia de Arousa, e na Orde do 25 de setembro de 2020 pola que se es-
tablecen determinadas medidas de prevencion como consecuencia da evolucién da situa-
cion epidemioldxica derivada do COVID-19 no concello de Vilanova de Arousa.

Polo demais, as medidas deben seguir sendo obxecto de seguimento e avaliacién conti-
nua e, en todo caso, nun periodo non superior a sete dias naturais desde a publicacion da
presente orde, co fin de garantir a sia adecuacion a evolucién da situacion epidemioldxica
e sanitaria, e proceder, segundo o caso, ao seu mantemento, modificacién ou a deixalas
sen efecto.

Na sua virtude, en aplicacion do punto segundo da Orde do 7 de outubro de 2020
sobre medidas de prevencion como consecuencia da evolucion da situacion epidemiolo-
xica derivada do COVID-19 nos concellos de Vilagarcia de Arousa, Vilanova de Arousa,
Sanxenxo, Meis e Cambados, e na condicion de autoridade sanitaria, conforme o artigo 33
da Lei 8/2008, do 10 de xullo,

DISPONO:

Primeiro. Medidas de prevencion nos concellos de Vilagarcia de Arousa, Vilanova de
Arousa, Sanxenxo, Meis e Cambados

Atendida a evolucidon da situacion epidemioldxica e sanitaria na comarca do Salnés,
mantense a eficacia, nos concellos de Vilagarcia de Arousa, Vilanova de Arousa, Sanxenxo,
Meis e Cambados, das medidas de prevencion previstas na Orde do 23 de setembro de
2020 pola que se establecen determinadas medidas de prevencidon como consecuencia da
evolucion da situacion epidemioldxica derivada do COVID-19 no concello de Vilagarcia de
Arousa, e na Orde do 25 de setembro de 2020 pola que se establecen determinadas medi-
das de prevencion como consecuencia da evolucion da situacion epidemioldxica derivada
do COVID-19 no concello de Vilanova de Arousa.

Segundo. Eficacia, seguimento e avaliacion
Esta orde tera efectos desde as 00.00 horas do 15 de outubro de 2020.

As medidas cuxa eficacia se mantén nos concellos de Vilagarcia de Arousa, Vilanova
de Arousa, Sanxenxo, Meis e Cambados seran obxecto de seguimento e avaliaciéon conti-
nua e, en todo caso, nun periodo non superior a sete dias naturais desde a publicacion da
presente orde, co fin de garantir a sia adecuacion a evolucién da situacién epidemioldxica
e sanitaria.

Para estes efectos, poderan ser obxecto de mantemento, de modificacidon ou poderan
deixarse sen efecto por orde da persoa titular da conselleria competente en materia de
sanidade.

Santiago de Compostela, 14 de outubro de 2020

Julio Garcia Comesana
Conselleiro de Sanidade

S XUNTA
+ +
B¢ DE GALICIA |ssN1130-9229 Depésito legal C.494-1998  https://www.xunta.gal/diario-oficial-galicia




		2020-10-14T22:12:15+0200




